
Shri Govindastavaraja

శ్రీగోవిన్దస్తవరాజః  

స్థితే  మనసి గోవిన్ద దూరతోయాతి పాతకమ్ ।
ఉదయాచలమారూఢే దిలనాథే తమో యథా ॥ ౧॥
గోవిన్దేతి  తథా ప్రోక్తం   భక్త్యా వా భక్తివర్జితైః   ।
సర్వపాపాని దహతి కల్పాన్తాగ్నిర్గిరీన్  యథా ॥ ౨॥
శౌనక ఉవాద –

అమ్బరీష శుభం వాక్యం మయోక్తం శ‍ృణు భక్తితః ।
ధర్మార్థకామమోక్షాణాం  కురు గోవిన్దకీర్తనమ్   ॥ ౩॥
యదీచ్ఛసి పరం జ్ఞానం  జ్ఞానాత్తత్పరమం  పదమ్ ।
తదాదరేణ రాజేన్ద్ర  కురు గోవిన్దకీర్తనమ్   ॥ ౪॥
కర్మణా మనసా వాచా యదీచ్ఛసి భవక్షయమ్ ।
తదా సదా మహీపాల కురు గోవిన్దకీర్తనమ్   ॥ ౫॥
సర్వరోగవినాశాయ చాత్మనః శుభవాఞ్ఛయా ।
అహర్నిశం సదా నిత్యం కురు గోవిన్దకీర్తనమ్   ॥ ౬॥
సంసారానలతాపస్య యదీచ్ఛసి శమం నృప ।
తదా చిత్తం స్థిరం  కృత్వా కురు గోవిన్దకీర్తనమ్   ॥ ౭॥
యదీచ్ఛసి భయం త్యక్తుం పరలోకసముద్భవమ్ ।
తదా నిత్యం మహీపాల కురు గోవిన్దకీర్తనమ్   ॥ ౮॥
జీవితస్య ఫలం నిత్యం యది వాఞ్ఛసి భూపతే ।
ప్రత్యహం  పరయా భక్త్యా కురు గోవిన్దకీర్తనమ్   ॥ ౯॥
బ్రహ్మహత్యాదిపాపానాం  యదీచ్ఛసి పరం క్షయమ్ ।
సంయతేన్ద్రియసన్దోహః   కురు గోవిన్దకీర్తనమ్   ॥ ౧౦॥
రాజ్యం భోగాంశ్చ విపులాన్ పుత్రం  వేచ్ఛసి సమ్పదమ్ ।
తదా యత్నేన మహతా కురు గోవిన్దకీర్తనమ్   ॥ ౧౧॥

శ్రీగోవిన్దస్తవరాజః  

త్యక్తుమిచ్ఛసి రజేన్ద్ర  జన్మరోగజ్వరాదికమ్ ।
భయం యది సదా భక్త్యా కురు గోవిన్దకీర్తనమ్   ॥ ౧౨॥
రణే యది భ యం జేతుం త్వమిచ్ఛసి నరాధిప ।
సదా సర్వాత్మనా నిత్యం కురు గోవిన్దకీర్తనమ్   ॥ ౧౩॥
వాజియజ్ఞసహస్త్రాణాం   ఫలం నిత్యం యదీప్ససి ।
ప్రాతరుత్థాయ   భూపాల కురు గోవిన్దకీర్తనమ్   ॥ ౧౪॥
యది సంసారజం దుఃఖం హన్తుమిచ్ఛసి భూమిప ।
తదా భక్తిం సమాస్థాయ  కురు గోవిన్దకీర్తనమ్   ॥ ౧౫॥
వైష్ణవస్య   చ ధర్మస్య పారం గన్తుం యదీచ్ఛసి ।
నరేన్ద్ర  తన్మనా భూత్వా కురు గోవిన్దకీర్తనమ్   ॥ ౧౬॥
కిం కరిష్యసి సాఙ్ఖ్యేన  పోగేన నరనాయక ।
ముక్తిమిచ్ఛసి రాజేన్ద్ర  కురు గోవిన్దకీర్తనమ్   ॥ ౧౭॥
పరాన్నం గర్హితం  భుక్తం పర్వకాలే విశేషతః ।
సునిష్టప్తం   గతం పాపం కురు గోవిన్దకీర్తనమ్   ॥ ౧౮॥
అభక్షసమ్భవం రాజన్ దుష్పరిగ్రహసమ్భవమ్  ।
తత్పాపంయాతు విలయం కురు గోవిన్దకీర్తనమ్   ॥ ౧౯॥
సంసర్గే పాపినా నిత్యం పాషణ్డజనరక్షణే  ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౨౦॥
యద్బాల్యే యౌవనే చైవ  వార్ధకే  సముపార్జితమ్  ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౨౧॥
పూర్వాహ్ణే వాపరాహ్ణే వా మధ్యాహ్నే యదుపార్జితమ్  ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౨౨॥
వర్తమానం చ యత్పాపం యద్భూతం యద్భవిష్యతి ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౨౩॥
మేరుమన్దరతుల్యం  తు మనసా సముపార్జితమ్  ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౨౪॥
యత్త్వయా పాపమనసా పరదారాభిమర్శనమ్ ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౨౫॥

ధర్మం వై పితృదేవానాం విత్తశాఠ్యేన యత్కృతమ్ ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౨౬॥
గురునిన్దాకృతం  పాపం వేదశాస్త్రద్విజాదిజమ్  ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౨౭॥
గతాయాం తీర్థయాత్రాయాం   పరాన్నేన తు పాతకమ్ ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౨౮॥
పూజ్యానామవమానేన యత్కృతం పాతకం మహత్ ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౨౯॥
వసతాం మహతాం చాసే కుగ్రామే  చ సతాం చ యత్ ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౩౦॥
తటాకకూపవాపీషు జలవిఘ్నకృతం గవామ్ ।
తత్తాపం యాతు రాజేన్ద్ర  కురు గోవిన్దకీర్తనమ్   ॥ ౩౧॥
మార్గభఙ్గకృతం   పాపం క్షేత్రసేతువిభేదజమ్  ।
తత్తాపం యాతు రాజేన్ద్ర  కురు గోవిన్దకీర్తనమ్   ॥ ౩౨॥
గురుతల్పాభిగమనే స్వజనస్త్రీనిషేవణే  ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౩౩॥
అనభ్యర్చ్య పి తౄన్ దేవాన్ యత్ర యత్ర చ భోజనమ్ ।
తత్పాపంయాదు రాజేన్ద్ర  కురు గోవిన్దకీర్తనమ్   ॥ ౩౪॥
కథాయాం కథ్యమానాయాం విఘ్నాచరణజం చ యత్ ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౩౫॥
అకుర్వతామాతిథేయం హోమాన్తే చ విశేషతః ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౩౬॥
సూర్యోదయముఖే రాజన్ యత్పాపం సముపార్జితమ్  ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౩౭॥
హేతువాదభరేణాపి ధర్మపక్షనిషూదనమ్ ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౩౮॥
ఏకేన యత్త్వయా భుక్తమేకాన్తే శుభసంస్థితేః  ।

తత్పాపంయాతు రాజేన్ద్ర  కురు గోవిన్దకీర్తనమ్   ॥ ౩౯॥
సమం తు భాగం న పితా పుత్రాదీనాం  న యచ్ఛతి ।
తత్పాపంయాతు రాజేన్ద్ర  కురు గోవిన్దుకీర్తనమ్   ॥ ౪౦॥
మాతాపిత్రోరభక్తానాం  భార్యాపుత్రహతాదిజమ్  ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౪౧॥
దివామైథునజం  పాపం పర్వకాలే విశేషతః ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౪౨॥
మిత్రద్రోహకృతం   పాపం స్వామిద్రోహకృతం  చ యత్ ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౪౩॥
నిత్య క్రియావిహీనానాం  దేవతాతిథివఞ్చనాత్ ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౪౪॥
అయథోక్తం వ్రతం  కృత్వా యత్త్వయా పాతకం కృతమ్ ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౪౫॥
గోవధాదిసమం పాపం బ్రహ్మహత్యాసమం  చ యత్ ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౪౬॥
పత్యౌ జీవతియా నారీ మృతే వా వ్యభిచారిణీ ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౪౭॥
భుక్తం క్షీరమవత్సాయా ఘృతం దుగ్ధం  తథా దధి ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౪౮॥
వర్ణధర్మపరిత్యాగే  యత్పాపం సఞ్చితం త్వయా ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౪౯॥
వినా చాన్ద్రాయణైః   కృచ్ఛస్తీర్థైర్దానైర్వ్రతైర్మఖైః      ।
తత్పాపంయాతు రాజేన్ద్ర  కురు గోవిన్దకీర్తనమ్   ॥ ౫౦॥
గోవిన్దకీర్తనం   నామ స్తవానాముత్తమః స్తవః  ।
పాపప్రణాశమభ్యేతి  సింహస్యేవ యథా గజః ॥ ౫౧॥
కృత్వా పాపసహస్రాణి  స్తవం గోవిన్దకీర్తనమ్   ।
యః పఠేదన్తకాలేఽపి స గచ్ఛేత్ పరమం పదమ్ ॥ ౫౨॥

నిత్యం పఠతియో మమర్త్యః శ‍ృణోతి హరివాసరే ।
విష్ణూత్సవేషు  రాజేన్ద్ర  మోక్షమాప్నోత్యసంశయః ॥ ౫౩॥
హత్యాసమాని పాపాని గోవిన్దస్తవకీర్తనాత్    ।
విలయంయాన్తి రాజేన్ద్ర  ప్రోక్తం   దేవేన శమ్భునా ॥ ౫౪॥
కృష్ణాచైర్బహుభిః   స్తోత్రైః  పఠితైర్యత్ఫలం  శ్రుతమ్  ।
స్తవేనైకేన  తత్ప్రోక్తం  గోవిన్దాఖ్యేన  భూమిప ॥ ౫౫॥
యత్ఫలం పఠితైర్వేదైః   పురాణైశ్చ  ప్రకీర్తితమ్   ।
తత్ఫలం పఠితే స్తోత్రే గోవిన్దాఖ్యే  ప్రకీర్తితమ్   ॥ ౫౬॥
తావత్ పాపాని తిష్ఠన్తి   జన్మకోటిశతైరపి  ।
యావత్ పఠతి జన్తుర్న గోవిన్దాఖ్యం  స్తవం  కలౌ ॥ ౫౭॥
లోకే న తం చ స్పృశతి భయమిత్యక్షరద్వయమ్ ।
కలౌ పఠతియో నిత్యం గోవిన్దాఖ్యం  మహాస్తవమ ॥ ౫౮॥
లిఖితస్తిష్ఠతి  యస్య గోవిన్దాఖ్యో  మహాస్తవః ।
గ్రహశాన్తిర్గృహే   నిత్యం సుప్రసన్నాః  పితామహాః ॥ ౫౯॥

గోవిన్దేతి  కృతోచ్చారే అహన్యహని భూ భుజ ।
క్షిప్త్వా కలిముఖే పాంసుం దోర్భ్యాం తు మనుజేశ్వర ।

గతోఽసౌ పరమం లోకం కృత్వా గోవిన్దకీర్తనమ్   ॥ ౬౦॥
ఇతి శ్రీగోవిన్దస్తవరాజః    సమ్పూర్ణః  ।

